
1 Rite runar!  
 
Gardbergfeltet er eit av dei viktigaste gravfelta i Noreg frå jernalderen, med meir enn 900 funn frå 
romersk jernalder (cirka 300 e.Kr.) og vikingtid (cirka 900 e.Kr.). Om lag 600 gravrøyser er registrerte 
i feltet. Her er også ein skålgropstein med 70 skålgroper, kanskje frå bronsealderen. Einangsteinen frå 
cirka 300 e.Kr. er den eldste runesteinen i Nord-Europa, som enno står på sin opphavlege plass. 
Steinen har runer fr¬ det eldste runealfabetet: óEk Godagastir runo faihidoó står det på steinen, og 
tyder óEg Gudgjest rita runeneó. Les meir om Gardbergfeltet på www.valdresmusea.no. 
 
Omvisinga startar i felt A med Einangsteinen, gravrøyser og kolgrop i tilnærma jernalderlandskap. 
Omvisinga held fram i felt B. Her finn vi gravrøyser, ei hustuft frå 1600-talet og ein skålgropstein, i 
skoglandskap frå vår tid.  
  

   
Elevar på besøk i Gardbergfeltet, hausten 2008. 

 
Praktiske oppgåver 
1. Elevane får innføring i runealfabetet og får risse eigne runer. 
2. Ofring ved skålgropsteinen. 
3. Utgraving saman med omvisar. 
 
Jamfør læreplanen 
4. årssteget: Elevane skal arbeide med gjenstandar frå fortida og bli kjent med historiske 

minnesmerke. Slik skal dei utvikle interesse for fortid og for heimstaden sin. Elevane 
skal lære mytar, segner og eventyr med historisk innhald. Elevane skal fortelje korleis 
jordbruket forandra levemåten i Noreg og beskrive hovudtrekk ved bronsealderen og 
jernalderen. 

  
7. årssteget: Elevane skal skape forteljingar om menneske i fortida og bruke dei til å vise korleis 

menneske tenkjer og handlar ut frå samfunnet dei lever i. Elevane skal utforske ulike 
kjelder, illustrere korleis dei kan gje ulik informasjon om fortida, og forklare korleis 
historikarar bruker dei til å lage historiske framstillingar 

 
Tid på året og lengde på programmet 
Valdresmusea tilbyr omvising i Gardbergfeltet så lenge det er bart og fritt for snø, dvs frå mai til 
oktober. Omvisinga tilsvarar eit halvdagsopplegg. Rundturen tek cirka 1 ½ time. I tillegg kjem reise og 
matpause.  
 
Klassetrinn 
3.ð7. klasse. 
 
Klede og matpakke 
Varme klede! Hugs at vi skal vere ute heile dagen. Etter omvisinga blir det tid til nistemat.  
 
Materiell  
Mellomalderantrekk til omvisar. Elevane får utdelt skifertavler med kritt.  
 
Pris 
Kroner 50 per elev. Maks 50 personar per gruppe.  

http://www.valdresmusea.no/

2 Mat i fortid og framtid  

 
Valdres Folkemuseum inviterer 6. og 7. klassingane i Valdres til ¬ vera med p¬ óMat i fortid og 
framtidó. Samanhengen mellom natur, levesett og kosthald er hovudtemaet for programmet. Garden 
Kvie på museet er eit godt utgangspunkt for å lære meir om gamle, norske mattradisjonar. På 
aktivitetsdagen gjer me ei tidsreise 100 år tilbake i tid. Her er hus, reiskap, åker og eng om lag som det 
var den gongen. Elevane blir delte inn i grupper som rullerer mellom seks ulike postar.  
 

   
óMat i fortid og framtidó, hausten 2008. 

 
Gamle mattradisjonar ð mat i vår tid  
Gamle mattradisjonar og lokalprodusert mat er i vinden som aldri før. Rakfisk, kurv og ost er viktige 
nisjeprodukt for valdresbøndene, og blir selt som eksklusiv matvare i delikatesseforretningar. Under 
óMat i fortid og framtidó f¬r elevane innblikk i denne matproduksjonen og dei får vite kvifor slik 
matvareproduksjon vil utgjere ein stor del av verdiskapinga i Valdres i framtida.   
 
Påmelding og frist 
óMat i fortid og framtidó blir arrangert desse dagane i 2010: 
Tysdag 14. september klokka 09.30ð14.00.  
Onsdag 15. september klokka 09.30ð14.00.  
Påmeldingsfristen er 1. september.  
 
Program 
Aktivitetar på seks postar, 30 minutt på kvar post. Bisk klokka 11.15ð12.00. Då får elevane servert 
vassvelling, havresuppe med brunost, smør eller sukker, kokte potetar, forskjellige ostar, flatbrød, 
surmjølk og søtmjølk.    
 
1. Potethistorie og potetgraving på Kvie og på Fristadplassen.  
2. Kornåkeren på Kvie:  

a. Hauste korn (skjera, binde og henge kornet på staur). 
b. Treske korn (treske kornet med tust).  
c. Korn til turk (demonstrasjon i tørrstova).  

3. Kornmaling (med skubbekvern, handkvern og i bekkekverna frå Skattebu). 
4. Kvikakesteiking på Kvie.  
5. Lompebaking i Dalestogo. 
6. Urtehagen på Kvie: Nyttevekstar frå natur og hage. Løpstikke, bær, humle og mynte mm. 
7. Rakfisk i Flatigardsbygningen: Korleis blir rakfisken til?  
 
Jamfør læreplanen 
7. årssteget: Elevane skal lære om naturen som spiskammer ved å hauste inn nyttevekstar som kan 

etast og som kan brukast som mat. Elevane skal ha kunnskap om måltidsskikkar til 
kvardag, høgtid og fest, og dei skalkjenne til sentrale emne om norsk tradisjonsmat.  
 
Elevane skal vise korleis kjøkkenreiskapar, tillagingsmåtar eller matvanar har endra 
seg over tid eller flytta seg geografisk, og dei skal forklare korleis dette har verka inn 
på livet til folk.  

Lengde 
Heildagsopplegg. I tillegg kjem reise og matpause.  
 
Klassetrinn 
6. og 7. klasse. 
 
Ustyr og klede 
Alle tilsette på Valdresmusea stiller i tidstypiske klede og sko. Me 
oppmodar elevar og lærarar om å gjera det same (sjå døme).  
 
Arbeid før og etter  
Påmeldte skuler får tilsendt undervisingsheftet óMat i fortid og 
framtidó. 
  
Pris  
Kroner 80 per elev (inklusiv mat). Maks 30 personar per gruppe.  

3 Musikkmagi  

 
Har du høyrt om musikkmagi? Folkemusikken i Valdres har trollbunde folk i fleire hundre år. Det gjer 
han framleis. Tonane frå hardingfela, langeleiken, toradaren og songskatten vår har skapt magiske 
stunder for menneska gjennom århundrer. Springar, bonde og halling er artige dansar som gjev liv til 
både kropp og sinn. Kom og lær meir om din eigen musikktradisjon! 
   

 
Program 
Musikkmagi inneheld konsert, besøk i Valdres Folkemusikkarkiv og opplæring i  goõkarstykkje. Kvar 
post varer i cirka 30 minutt. 
 
Konsert  
Valdresmusea tilbyr varierte konsertar med profesjonelle folkemusikarar og -dansarar frå Valdres. På 
konserten får de høyre song, langeleik og hardingfele, sjå dansedokka Tore og dansane springar og 
halling.  
 
Musikk på boks! 
På Valdres Folkemusikkarkiv arbeider Elisabeth-arkivar. Ho tek hand om cirka 9 000 enkeltspor med 
song, musikk og videoopptak av folkemusikarar og -dansarar frå Valdres. Dei eldste musikkopptaka er 
frå 1940-talet. Arkivet inneheld viktig kjeldemateriale for alle med interesse for folkemusikk og 
folkedans. Dei gamle opptaka fortel også om einskildmenneske og samfunnsformer som ikkje lenger 
finst, men som kan gje oss viktige perspektiv til vår eiga tid. I tillegg til å høyre om musikk og song frå 
Valdres, får elevane lære enkle songstubbar.   
 
Goõkarstykkje 
Her har gutar og jenter sjansen til å lære dei verdsberømte goõkarstykkjene. Goõkarstykkje frå Valdres 
gjev høve til å byggje laganden, kjenne meistring, arbeide i gruppe eller på eiga hand. Elevane får lære 
smidige og morosame goõkarstykkje, og dei får trena rå styrke og balanse. Av eit utval goõkarstykkje 
nemner me:  
 
Dra kattestrype: for dei som er sterke i nakken. 
Kjerringlyft: for sterke gutar og jenter. 
Strekke kalveskinn: for dei med god spenst og stødig landing. 
 
Jamfør læreplanen         
Generelt:  I eit fleirkulturelt samfunn kan musikkfaget mederke til  positiv identitetsdanning. 

Faget skal fremje tilhøyre til eigen kultur og kulturarv, toleranse og respekt for andres 
kultur . Gjennom musikkfaget skal elevane danne seg ei forståing for korleis musikken 
er kulturberar og verdiskapar lokalt, nasjonalt og internasjonalt. Musikkfaget skal 
ivareta musikalsk mangfald og sjangerbreidde. Samisk og norsk musikk, og 
folkemusikk frå andre kulturar inngår i musikkfaget.  

Sentralt i kroppsøvingsfaget står rørsleleik, allsidig idrett, dans og friluftsliv. Elevane 
 skal ut frå eigne føresetnader skal kunne oppleve meistring og meistringsglede. Faget 
 skal inspirere til rørsle, kreativitet og sjølvstende hos den einskilde. 

 
2. årssteget:  Elevane skal delta i leikar med variert repertoar av songar, rim, regler, songleikar og 

dansar. Elevane skal kjenne att lyden av og kunne namna på nokre instrument.  
 
4. årssteget:  Elevane skal kjenne til norsk og samisk folkemusikk og folkemusikk frå andre 

kulturar. Elevane skal danse norske og internasjonale folkedansar. Elevane skal vere 
med i songleikar og enkle dansar frå ulike kulturar 

 
7. årssteget: Elevane skal diskutere særtrekk ved kunstmusikk, norsk og samisk folkemusikk, 

folkemusikk frå andre land og rytmisk musikk. Elevane skal danse enkle dansar frå 
ulike kulturar. 

 
10. årssteget:  Elevane skal gjera greie for korleis musikk speglar trekk ved samfunnsutvikling og 

ungdomskultur, og korleis dette kjem til uttrykk gjennom ulike formar for rytmisk 
musikk, kunstmusikk og norsk folkemusikk. Elevane skal danse dansar frå norsk 
kulturtradisjon og frå andre kulturar. 

 
Lengde  
Musikkmagi varar cirka 1 ½ time. I tillegg kjem reise og matpause.   
 
Klassetrinn 
1.ð10. klasse. 
 
Utstyr og klede 
Gode klede og sko. 
 
Pris 
Kroner 50 per elev. Maks 30 personar per gruppe.  

4 Byggjeskikk og arkitektur  
 
Hus er viktige rammer omkring folk sine liv. Dei er solide vern for vær og vind, og dei gjev rom for 
personlege og kollektive smaksoppfattingar. Dette er viktige dimensjonar ved husbygging i fortid så 
vel som i vår eiga tid. Likevel har husa endra både stil og form gjennom tidene. Kvifor er det slik?  
 
Hus er ikkje berre ein praktisk innretning som menneska kan organisere liva sine i og omkring. 
Utsjånaden på eit hus kan til dømes fortelja mykje om huseigaren sine smakskjensler, og den kan seia 
noko om huseigaren sine haldningar til det samfunnet han lever i.  
 
Valdresmusea tek elevane med på ei vandring gjennom Fagernes og på Valdres Folkemuseum. Me 
syner korleis hus vart konstruerte før i tida og korleis dei blir til i vår tid. Me studerer ulike stilartar 
og me lærer skilnaden mellom arkitektur og byggjeskikk.  
 
Husa i Fagernes og på Valdres Folkemuseum er gode døme på korleis arkitekturen og byggjeskikken 
har endra seg gjennom snart tusen år. Høveloftet på museet er frå 1200-talet og er eit av dei eldste husa 
i sitt slag i Valdres. Urban arkitektur i Fagernes og teikningane for nybygget på Valdres Folkemuseum 
er døme på bygging i vår eiga tid.  

Forslag til nytt administrasjonsbygg på Valdres Folkemuseum, Lund Hagem Arkitekter, 2001.  
 
Barokk, empire, sveitsarstil, jugendstil, modernisme og nostalgi er stikkord for omvisinga, og noko av 
det elevane lærer meir om under vandringa. Under omvisinga skal elevane utføre skisser og teikningar 
av hus i Fagernes og på Valdres Folkemuseum. 
  
Jamfør læreplanen         
Kjennskap til kunst, design og arkitektur og medvit omkring kulturarv i eit globalt perspektiv, utgjør 
sentrale sider ved faget óKunst og handverkó i grunnskulen. 
 
10. årssteget: I faget står kunnskap om det fysiske nærmiljøet sentralt. Elevane skal kjenne til 

 korleis bygningskulturen påverkar kvardagen vår. Elevane skal teikne hus og rom ved 
 hjelp av topunktsperspektiv. Gjennom samtale om arkitektteikningar og digitale 
 presentasjonar av byggeprosjekt, skal elevane vurdere tilpassing til omgjevnadane og 
 skissere ulike løysingar.   

   
Elevane skal forklare korleis klima, kultur og samfunnsforhold får konsekvensar for 

 konstruksjon, val av materiale, form, uttrykk og symbolfunksjon i eit hus. 
  
I den vidaregåande skulen (formgjeving, studiespesialisering) skal programfaget medverke til å utvikle 
evna til å vurdere ny arkitektur i eit berekraftig miljøperspektiv, og evna til å verne om kulturlandskap 
og kulturhistoriske miljø. Programfaget skal medverke til å utvikle kunnskap om proporsjonar, 
målestokk og materiale, som både er ein del av allmenndanninga og eit nødvendig grunnlag for vidare 
studiar innanfor design og arkitektur. 

Design og arkitektur 1: Elevane skal teikne rom i plan, oppriss og perspektiv, og dei skal lage skisser 
 og utarbeide arbeidsteikningar. Elevane skal presentere sentrale arbeid 
 innanfor kunsthandverk, design og arkitektur frå 1900-talet, og dei skal 
 karakterisere særtrekk ved byggjeskikken i regionen. Elevane skal gjere  
 greie for funksjon, form og dekor på bygningar og bruksgjenstandar frå 
 1900-talet.     

Design og arkitektur 2: Elevane skal gjere greie for hovudtrekk i vestleg gjenstandskultur fram til 
  1600-talet og gje døme på korleis arven frå antikken har verka inn på           
  formspråket.  

Design og arkitektur 3: Elevane skal gje døme på kulturpåverknad i arkitektur, byggjeskikk og 
kulturlandskap fram til 1600-talet. Elevane skal beskrive sentrale materiale 
og teknikkar i bruksgjenstandar, design og arkitektur fram til 1600-talet, og 
dei skal gjere greie for korleis arkitektur og ornament speglar religion, 
filosofi, mytologi og litteratur. 

Lengde     
óByggjeskikk og arkitekturó er eit heildagsprogram og varar i underkant av fire timar. Rundturen 
startar klokka 10.00 utanfor Annekset i Fagernes. Klokka 12.00 er det matpause på Valdres 
Folkemuseum. Programmet er ferdig cirka klokka 14.00. I tillegg kjem reise.  
 

 
Klassetrinn 
8.ð10. klasse og elevar i den vidaregåande skulen.  
 
Arbeid før og etter 
Påmeldte skuleklasser får tilsendt eit lærehefte om byggjeskikk og arkitektur. Det finst òg ein rekke 
bøker med innføring i temaet:  
 
Arne Lie Christensen 1994: Den norske byggeskikken. Hus og bolig på landsbygda fra middelalderen til vår egen tid.  
 
Ragnhild Dietrichson 1996: Gamal byggjeskikk i Nord-Aurdal. Rapport frå registreringa av hus bygde før 1900. 
Bøker i same serien finst også for kommunane Vang, Øystre Slidre, Vestre Slidre, Sør-Aurdal og 
Etnedal.   
 
Pris 
Kroner 50 per elev. Maks 40 personar per gruppe. 
 
 
 
 
 




